
ኣብቲ ሓድሽ መንበሪ ጽቡቕ ጅመራ ንምጅማር ዚሕግዝ ሓበሬታ
ካንቶን ባሰል-ሽታት (Basel-Stadt) / ባህሊ

ባህሊ
ኣብ ባዘል-ስታድ ብዙሓት ባህላዊ ፍጻመታት ኣለዉ። ብዙሕ ገንዘብ እንተዘይብልካ፡ ንነጻ
ወይ ዝሓሰረ ቅድመ-ምድላዋት ክትጥቀመሉ እትኽእለሉ ዝተፈላለየ መንገድታት ኣሎ።

ቤተ መዘክር / ምርኢታት

ዳርጋ ኣርብዓ ቤተ መዘክር ምርኢታትን ፍጻሜታትን የቕርቡ። ብዙሓት ንኣሽቱ ጋለሪታትን ኣማራጺ ናይ ስነ-

ጥበብ ቦታታትን እውን ክትበጽሕ ትኽእል ኢኻ። ኣብ ህዝባዊ ቦታታት እውን ብዙሓት ስነ-ጥበባዊ ስርሓት

ኣለዉ።

ሙዚቃ / ሳዕስዒት / ትያትር / ስነ-ጽሑፍ

ኣብ ካንቶን ባዘል-ስታድ (Basel-Stadt) ሙዚቃ፡ ሳዕስዒት፡ ትያትርን ስነ-ጽሑፍን ንምስትምቓር ብዙሕ

ዕድላት ኣሎ። ዓበይቲ ናይ ኮንሰርትን ትያትርን ኣዳራሻት ኣለዉ ንኣብነት ትያትር ባዘል (Theater Basel)
ወይ ካሰርነ (Kaserne)። ንኣሽቱን ኣማራጺታትን ቦታታት እውን ኣለዉ፡ ከም ቮርስታድትትያትር

(Vorstadttheater) ወይ ሶመርካዚኖ (Sommercasino)። ኣብ ሓጋይ ብዙሓት ምርኢታትን በዓላትን ኣብ

ቅሉዕ ኣየር ይካየዱ። ገለ ካብቶም ዝቐረቡ ቅድመ-ምድላዋት ብነጻ እዮም።

ኣርክቴክቸር

ኣብ ባዘልን ከባቢኣን ኣብ እግሪ ጉዕዞ ክትረኽቦም እትኽእል ብዙሕ እዋናዊ ስነ ህንጻ ኣሎ። ንኣብነት ፎንዳሽን

በየለር (Fondation Beyeler) ብሬንዞ ፒያኖ፡ ሓድሽ ህንጻ ኩንስትሙዚየም ባዘል (Kunstmuseums Basel)
ብክርስት ኤንድ ጋንተንበይን ወይ ድማ ምስፍሕፋሕ ስታድካዚኖ ባዘል (Stadtcasinos Basel) ብሄርዞግ

ኤንድ ደ ሜውሮን።

ባህላዊ ምልላይ

ሞያውያን ሰራሕተኛታት ባህሊ ንባህላዊ ፕሮጀክትታቶም ኣብ ትሕቲ ዝተወሰኑ ቅድመ ኩነታት ምወላ

ከመልክቱ ይኽእሉ። ኣብ መርበብ ሓበሬታ ክፍሊ ባህሊ ብዛዕባ ምቕራብ መመልከቲ ሓበሬታ ይህብ።

ነጻን ቅናሽ ዘለዎን ቅድመ-ምድላዋት

ብዙሓት ቤተ መዘክርን ቦታታትን ንውልቀ ጉጅለታት ሰባትን ኣብ ዝተወሰነ ግዜን ብዝተቐነሰ ወይ ብነጻ

መእተዊ ይህቡ። ካልኦት ነጻ ቅድመ-ምድላዋት እውን ኣለዉ፡ ከም ምርኢታት ወይ ፈስቲቫላት ኣብ ህዝባዊ

ቦታታት። ብዙሓት ማሕበራትን (Vereine) ትካላት ስደትን እውን ኣብ ዓውዲ ባህሊ ንጡፋት እየን። ምስ ከም

KulturLegi፣ ናይ ስድራ ፓስ (Familienpass) ወይ colorkey ዝኣመሰሉ ናይ ቅናሽ ካርድታት፡ ፍሉይ

ኩነታት ንሰፊሕ ንጥፈታት ይምልከት። ምስ ካልኦት ሰባት ብሓባር ባህሊ ክትመሃሩ እንተደሊኹም፡ ብጉጅለ

ወይ ብተደጋጋሚ ንበጻሕቲ ዝቐርቡ ዕድላት ክትረኽቡ ኢኹም።

ዝያዳ ሓበሬታ (ሊንክኣድራሻታት ብሮሹራት ቡለቲን)

